Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՍԵՊՏԵՄԲԵՐԻ 9-Ի N 1251-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.   ՀՀ բարձր տեխնոլոգիական արդյունաբերության նախարարություն
	26․04․2021թ․

	
	N 01/10.1/2580-2021

	1.ՀՀ բարձր տեխնոլոգիական արդյունաբերության նախարարության մասնագիտական կարծիքի ներկայացնել նաև Ճանապարհային ոստիկանության էլեկտրոնային հարթակի համապատասխան մոդուլի տեխնիկական առաջադրանքը։  

	                                Ընդունվել է
Ճանապարհային ոստիկանության էլեկտրոնային հարթակի համապատասխան մոդուլի տեխնիկական առաջադրանքը կներկայացվի մասնագիտական կարծիքի: 


	2. Առաջարկում ենք կարգի 7-րդ կետի 1-4 ենթակետերով նախատեսված փաստաթղթերը նույնպես հնարավոր լինի կցել էլեկտրոնային եղանակով համապատասխան էլեկտրոնային մոդուլում, որպեսզի քաղաքացին ստիպված չլինի ներկայանալ Ոստիկանության իրավասու ստորաբաժանում։ 

	                                Չի ընդունել
 Կարգի 7-րդ կետի 1-4 ենթակետերով նախատեսված փաստաթղթերն էլեկտրոնային եղանակով հնարավոր չէ կցել, քանի որ՝ 
1) ձեռք բերված տրանսպորտային միջոցի հաշվառման վկայագիրը հնարավոր չէ կցել համակարգին և այդ իմաստով այն համարել հանձնված ճանապարհային ոստիկանությունում, 
2) ՀՀ կառավարության 2010 թվականի սեպտեմբերի 9-ի N 1251-Ն որոշման 2-րդ հավելվածի 10-րդ կետի 3-րդ ենթակետի համաձայն՝ հաշվառման գործողությունների կատարումը մերժվում է, եթե փաստաթղթերի բնօրինակների փոխարեն ներկայացված են դրանց` նոտարի կամ դրանք տված մարմնի կողմից չհաստատված պատճենները, իսկ տվյալ պարագայում կարգի 7-րդ կետի 2-րդ ենթակետով նախատեսված փաստաթուղը տրվում է իրավասու մարմնի կողմից, իսկ պարտադիր վճարման ենթակա գումարների անդորրագրերը ենթակա են վերադարձման «ՕԳՏԱԳՈՐԾՎԱԾ Է» բառով դրոշմակնքումից հետո։ Առաջարկը հանարավոր կլինի ընդունել միայն այն ժամանակ, օրինակ, երբ լինի գույքահարկի վճարման միասնական համակարգ, որը վճարելու դեպքում գեյներացնի տրանսպորտային միջոցի գույքահարկի պարտավորությունների ամբողջական կատարման մասին տեղեկատվությունը և այն ինքնաշխատ եղնակով կարտացոլվի Ճանապարհային ոստիկանության էլեկտրոնայիմ հարթակում։ 
3) Ի վերջո, ցեռք բերողը այնուամենայնիվ պետք է ներկայանա Ճանապարհային ոստիկանության իրավասու ստորաբաժանում ձեռք բերված տրանսպորտային միջոցի հաշվառման վկայագիրը թվային ստորագրության դիմաց ստանալու համար։ 


	3. 7-րդ կետի առաջին ենթակետում «համանիշ»-ը փոխարինել «համարանիշ» բառով։


	                                Ընդունվել է: 


	2.   ՀՀ տարածքային կառավարման և ենթակառուցվածքների նախարարություն
	04․05․2021թ․

	
	N ՍՊ//11002-2021

	Առաջարկություններ և դիտողություններ չկան։
	-

	3.   ՀՀ ֆինանսների նախարարություն
	07.06.2021թ.

	
	01/2-3/6904-2021

	Նախագծով, մասնավորապես, առաջարկվում է կարգավորել առանց Ճանապարհային ոստիկանության իրավասու ստորաբաժանում ներկայանալու Ճանապարհային ոստիկա​նու​թյան էլեկտրոնային հարթակում հասարակ գրավոր գործարքի կատարմամբ միաժամանակ տրանս​պորտային միջոցի նկատմամբ սեփականության իրավունքի պետական գրանցում և պետա​կան հաշվառում կատարելու հետ կապված հարաբերությունները: Միաժամանակ, առա​​ջարկվում է սահմանել, որ գործարքի ժամանակ հերթական կամ ցանկալի հաշվառման համարանիշերը գործարքի կողմերի համաձայնությամբ չփոխարինելու մասին հայտարա​րու​թյուն ներկայացնելու դեպքում հաշվառման նոր համարանիշեր չեն հատկացվում:

Արդյունքում, ստացվում է այնպես, որ գործարքի ժամանակ հերթական կամ ցանկալի հաշ​վառման համարանիշերը գործարքի կողմերի համաձայնությամբ չփոխարինելու մասին հայտարա​րու​թյուն ներկայացնելու դեպքում հաշվառման նոր համարանիշեր չհատկացվելու պարա​գայում չի վճարվելու հերթական հաշվառման համա​րանիշ հատկացնելու համար վճար​​ման ենթակա պետական տուրքի գումարը և (կամ) ցան​կալի համարանիշ ստանալու համար վճարման ենթակա վճարը:

Նախագծի ընդունման հիմնավորման համաձայն՝ նախագծով առաջարկվող փոփո​խու​թյունները կհանգեցնեն պետական բյուջեի եկամուտների էական նվազեցման: Մաս​նա​վո​րա​պես, 2020 թվականի ընթացքում տրանսպորտային միջոցի ցանկալի (36.000 ՀՀ դրամ արժո​​ղությամբ) հաշվառման համարանիշով հաշվառվել է 20.514 տրանսպորտային միջոց և ՀՀ պետական բյուջե է վճարվել 738.504.000 ՀՀ դրամ, իսկ օտարված տրանսպորտային միջոցի համարանիշի փոփոխությամբ արդյունքում հատկացվել է 81.032 հերթական համա​րա​նիշ, այսինքն՝ ՀՀ պետական բյուջե վճարվել է 972.384.000 ՀՀ դրամ։ 2020 թվականի ընթաց​քում ցանկալի և հերթական համարանիշերի հատ​կաց​ման արդյունքում որպես պետա​կան տուրք ՀՀ պետական բյուջե է վճարվել 1.218.552.000, իսկ ընդհանուր առմամբ՝ 1.957.026.000 ՀՀ դրամ:

Վերոգրյալի կապակցությամբ, հայտնում ենք, որ դեմ չլինելով  տրանս​պորտային միջոցի նկատմամբ սեփականության իրավունքի պետական գրանցում և պետա​կան հաշվառում կատա​րելու հետ կապված նախագծով առաջարկվող համակարգի ներդրմանը, այնուամե​նայնիվ հարկ ենք համարում նշել հետևյալը:

Պետական տուրքի գծով հավաքված մոտ 2 մլրդ ՀՀ դրամն էական չափ է կազմում պետական բյու​ջեի եկա​մուտների կազմում: Մասնավորապես, այն կազմում է 2021 թվա​կանի համար հարկային և պետական տուրքերի գծով պետական բյուջեի պլանավորված եկա​մուտ​ների մոտ 0.14 տոկոսը, կամ, օրինակ՝ 2020 թվականի ընթացքում 46.947 շրջա​նա​ռու​թյան հարկ վճարողների կողմից վճարված շրջանառության հարկի գումարի մոտ 7.6 տոկոսը:

Բացի այդ, անհրաժեշտ է հաշվի առնել, որ պայմանավորված մի շարք հանգա​մանք​նե​րով՝ 2020 թվականը պասիվ տարի էր, այդ թվում՝ տրանսպորտային միջոցների օտարման գործարքների մասով, ինչը նշանակում է, որ նախագծով ներկայացված առաջարկության ընդուն​ման պարագայում պետական բյուջեի եկամուտների կորուստը գործնականում ավելի մեծ կարող է լինել, քան 2020 թվականի արդյունքներով հաշվարկված չափն է:

Մյուս կողմից, անհրաժեշտ է հաշվի առնել, որ ՀՀ պետական բյուջեի եկամուտների նվա​զեց​մանը հանգեցնող ցանկա​ցած առա​ջար​կու​թյան ընդունումը նշանակում է, մաս​նա​վո​րա​պես, պաշտպանության, առող​ջա​​պա​հու​թյան, կրթության, գիտու​թյան, մշա​կույթի, գյու​ղա​տնտե​սու​թյան, սոցիա​լա​կան ապա​հովության, բնա​պահ​պա​նության և այլ հանր​օ​գուտ ոլորտ​​​նե​րում չկա​տար​ված բյուջե​տա​​յին ծախսեր: 

Միաժամանակ, ՀՀ պետական բյուջեի եկամուտների նվազեցմանը հանգեցնող ցանկա​ցած առա​ջար​կու​թյան ընդու​​ն​ում խնդրահարույց է ներքին ռեսուրսների հաշվին հարկա​բյու​ջե​​տային կայու​նու​​թյուն ապահովելու նպատակադրման տեսանկյունից: Մասնավորապես, 2020 թվականին արձանագրված տնտեսական անկմամբ, ՀՀ կառավարության իրա​կա​նաց​րած հակաճգնաժամային քաղաքականության և Արցախյան պատերազմի պայմաններում պետա​կան բյուջեի ընթացիկ ծախսերի զգալի ավելացմամբ, ինչպես նաև ԱՄՆ դոլարի նկատ​մամբ ՀՀ դրամի որոշակի արժեզրկմամբ պայմանավորված՝ ՀՀ կառավարության պարտք/ՀՆԱ ցուցանիշը 2020 թվականին գերազանցել է «Պետական պարտքի մասին» ՀՀ օրեն​քով նախատեսված 60% սահմանային շեմը՝ կազմելով 63.5 %, իսկ ըստ «Հայաստանի Հան​րապետության 2021 թվականի պետական բյուջեի մասին» ՀՀ օրենքի՝ այն 2021 թվա​կա​նին կհասնի 66%-ի։ Սակայն, եթե հաշվի առնենք տնտեսական արձագանքման, Արցախին աջակ​ցության և համավարակով պայմանավորված առողջապահական ու վերջինիս ազդե​ցու​թյան մեղմման լրացուցիչ միջոցառումների համար շրջանառվող կարիքների գնահա​տա​կան​ները, ապա հնարավոր է, որ պարտքը հասնի ՀՆԱ-ի 70%-ը (ըստ ՀՀ ֆինանսների նախա​րա​րու​թյան նախնական գնահատականների կառավարության պարտք/ՀՆԱ ցուցանիշը կարող է հասնել 70%-ի, իսկ պետական պարտք/ՀՆԱ ցուցանիշը՝ 73%-ի)։
Հետևաբար, ՀՀ պետական բյուջեի եկամուտների նվազեցմանը հանգեցնող ցանկա​ցած առա​ջար​կու​թյան ընդու​​ն​ում հարկաբյուջետային կայունության տեսանկյունից լուրջ ռիս​կեր է պարու​նա​կում, որոնք չի կարելի անտեսել:
Հաշվի առնելով վերոգրյալը՝ գտնում ենք, որ ՀՀ պետական բյուջեի եկամուտների նվա​զեց​մանը հանգեցնող ցանկա​ցած առա​ջար​կու​թյուն քննարկելիս (առավել ևս ներկա պայ​ման​նե​րում) անհրաժեշտ է համադրել այդ առաջարկությամբ լուծվող խնդրի կարևորությունը և այլ հրատապ լուծում պահանջող խնդիրների կարևորությունը:
Ամփոփելով վերոգրյալը՝ առաջարկում ենք ներկա փուլում ձեռնպահ մնալ պետա​կան բյուջեի եկամուտները նվազեցնող՝ նախագծով առաջարկվող որոշ կարգավորումներն իրա​կա​նացնելուց և դրանց անդրադառնալ հարկաբյուջետային կայու​նու​​թյուն ապահովելուն ուղղված ամուր հիմքերի առկայության պայմաններում:
	                                Ընդունվել է: 
Միաժամանակ, հաշվի առնելով այն հանգամանքը, որ նախագիծը շրջանառվել է ՀՀ վարչապետի հանձնարարականի հիման վրա, նախագծի հետագա ընթացքի վերաբերյալ հարցը կքննարկվի ՀՀ վարչապետի աշխատակազմի կողմից:

	4. ՀՀ արդարադատության նախարարություն
	31.05.2021թ.

	1. «Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում անհրաժեշտ է հղում կատարել նաև այն լիազորող նորմին, որով նախատեսվում է Կառավարության՝ ճանապարհային ոստիկանության էլեկտրոնային հարթակում հասարակ գրավոր գործարքի կատարմամբ միաժամանակ տրանսպորտային միջոցի նկատմամբ սեփականության իրավունքի պետական գրանցում և պետական հաշվառում կատարելու կարգը սահմանելու լիազորությունը: 

Այս դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներից, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:

Ելնելով վերոգրյալից՝ որոշման նախաբանում անհրաժեշտ է ՀՀ Սահանադրության և «Նորմատիվ իրավական ակտերի մասին» օրենքի պահանջներին համապատասխան հղում կատարել այն իրավական ակտին, որից բխում է Նախագծով նախատեսված կարգավորման ընդունումը:
	                       Ընդունվել է:



	2. Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման վերնագրում նույնպես անհրաժեշտ է լրացում կատարել՝ նկատի ունենալով Նախագծի 1-ին կետի 1-ին ենթակետի դրույթները: Այս դիտողությունը բխում է «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջից, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:

	                           Չի ընդունվել:

ՀՀ կառավարության 2010 թվականի սեպտեմբերի 9-ի N 1251-Ն որոշման վերնագրում արդեն իսկ առկա է տրանսպորտային միջոցների պետական հաշվառման կարգը սահմանելու մասին գրառում՝ չմասնավորեցնելով դրա եղանակը, հետևաբար` իրավական ակտի վերնագրի բովանդակությունը համապատասխանում է նախագծի բովանդակությանը։



	3. Նախագծին կից հավելվածի 1-ին կետում «սահմանվում են» բառերն անհրաժեշտ է փոխարինել «կարգավորվում են» բառերով:
	                              Ընդունվել է:



	4. Նախագծին կից հավելվածի 2-րդ կետի համաձայն՝ հարթակում գործարքի կատարումը և դրանից ծագող տրանսպորտային միջոցի գրանցումը և հաշվառումը հասանելի է միայն ֆիզիկական անձանց պատկանող՝ Հայաստանի Հանրապետությունում այդ գործողության պահի դրությամբ հաշվառված տրանսպորտային միջոցների համար։
Այս առումով հարկ է նշել, որ տվյալ իրավական կարգավորումը լրացուցիչ հստակեցման կարիք ունի, քանի որ դրա բովանդակությունից պարզ չէ, թե ինչու է անհրաժեշտություն առաջանալու ֆիզիկական անձի կողմից հաշվառելու այդ գործողության կատարման պահին Հայաստանի Հանրապետությունում արդեն իսկ հաշվառված տրանսպորտային միջոցները։
	                              Ընդունվել է:

Հաշվի առնելով, որ նախագծի բովանդակությունը վերաբերում է առանց Ճանապարհային ոստիկանության իրավասու ստորաբաժանում ներկայանալու Ճանապարհային ոստիկանության էլեկտրոնային՝ www.roadpolice.am հարթակում հասարակ գրավոր գործարքի կատարմամբ միաժամանակ տրանսպորտային միջոցի նկատմամբ սեփականության իրավունքի պետական գրանցում և պետական հաշվառում կատարելու հետ կապված հարաբերություններին, իսկ նախագիծը նպատակ ունի ապահովելու գործարքի կողմերի համաձայնության դեպքում տրանսպորտային միջոցի գործող համարանիշները տրանսպորտային միջոցի սեփականության իրավունքի էլեկտրոնային գրանցման և հաշվառման դեպքում նոր սեփականատիրոջը փոխանցելը, հետևաբար անհրաժեշտ է, որ այդ գործողության պահին ձեռք բերվող տրանսպորտային միջոցը լինի հաշվառված, այսինքն` դրան արդեն իսկ հատկացված լինի հաշվառման համարանիշ։

	5.  Նախագծին կից հավելվածի 7-րդ կետը լրացուցիչ հիմնավորման կարիք ունի՝ նկատի ունենալով այն հանգամանքը, որ Նախագծով նախատեսվող լրացմամբ հնարավորություն է ընձեռնվում էլեկտրոնային եղանակով կատարելու տրանսպորտային միջոցի նկատմամբ սեփականության իրավունքի պետական գրանցումը և պետական հաշվառումը, մինչդեռ հավելվածի 7-րդ կետով սահմանվում է, որ անձը պետք է ներկայանա Ճանապարհային ոստիկանության իրավասու ստորաբաժանում և ներկայացնի սույն կետով նախատեսված փաստաթղթերը:
	                              Ընդունվել է:

Նախագծի հավելվածով սահմանվում են առանց Ճանապարհային ոստիկանության իրավասու ստորաբաժանում ներկայանալու Ճանապարհային ոստիկանության էլեկտրոնային՝ www.roadpolice.am հարթակում հասարակ գրավոր գործարքի կատարմամբ միաժամանակ տրանսպորտային միջոցի նկատմամբ սեփականության իրավունքի պետական գրանցում և պետական հաշվառում կատարելու հետ կապված հարաբերություններն այն ծավալով, ինչ ծավալով, որ դրանք հնարավոր է իրականացնել առանց Ճանապարհային ոստիկանության իրավասու ստորաբաժանում ներկայանալու։

Բացի այդ, ՀՀ կառավարության 2010 թվականի սեպտեմբերի 9-ի N 1251-Ն որոշման 14-րդ հավելվածը վերաբերում է առանց Ճանապարհային ոստիկանության իրավասու ստորաբաժանում ներկայանալու Ճանապարհային ոստիկանության էլեկտրոնային՝ www.roadpolice.am հարթակում  հասարակ գրավոր գործարքի կատարումը և դրանից ծագող տրանսպորտային միջոցի նկատմամբ սեփականության իրավունքի, ինչպես նաև գրավի և լիզինգի պայմանագրով վարձակալության իրավունքի պետական գրանցում կատարելու հետ կապված հարաբերություններին, իսկ նույն հավելվածի 12-րդ կետը ևս պահանջ է նախատեսում ձեռք բերողի համար Ճանապարհային ոստիկանության իրավասու ստորաբաժանում ներկայանալու մասին, քանի որ տրանսպորտային միջոցի թե՛ պետական գրանցման, թե՛ պետական հաշվառման և թե այդ գործողությունների միաժամանակյա կատարումն ամբողջությամբ էլեկտրոնային եղնակով կատարելու համար առկա են մի շարք տեխնիկական և իրավական խոչընդոտներ։

Մասնավորապես՝
1. այս պահի դրությամբ առկա չէ փոխադրամիջոցների գույքահարկի վճարումների միասնական համակարգ, 
2. ձեռք բերողն ամեն դեպքում ստիպված է լինելու ներկայանալ Ճանապարհային ոստիկանության իրավասու ստորաբաժանում, քանի որ պետք է վերջինիս թվային ստորագրության դիմաց հանձնվի ձեռք բերված տրանսպորտային միջոցի հաշվառման վկայագիրը,
3. ձեռք բերված տրանսպորտային միջոցի նոր հաշվառման համարանիշերը և հաշվառման վկայագիրը կամ միայն հաշվառման վկայագիրը (հաշվառման համարանիշերը չփոխանկվելու դեպքում) դրա ձեռք բերողին փոստով առաքելու ընթացակարգը լի է խնդիրներով, քանի որ փոստային առաքում իրականացնելու համար նախատեսված ժամանակահատվածում դրա սեփականատերը հնարավորություն չի ունենալու օգտվել իր գույքից, ավելին, անհասկանալի կլինի նաև այն իրավիճակը, երբ ձեռք բերողի հասցեում փոստային առաքում չստացվի, քանի որ առկա չէ կարգավորում նմանատիպ փաստաթղթերի առաքումների (ծանուցումների) հաջորդական գործողություններ իրականացնելու կամ չիրականացնելու մասին, այն հաշվառմամբ, որ «Վարչարարության հիմունքների և վարչական վարույթի մասին» օրենքի և Վարչական իրավախախտումների վերաբերյալ ՀՀ օրենսգրքի ծանուցումների մասին իրավակարգավորումները վերաբերում են վարչական ակտերի ծանուցման գործընթացին։

	6. Նախագծին կից հավելվածի 10-րդ կետում «այդ պահի դրությամբ գործող Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշմամբ» բառերն անհրաժեշտ է փոխարինել «Սույն որոշման» բառերով, ինչպես նաև հստակ հղում կատարել այն հավելվածին, որով հաստատված են հաշվառման համարանիշերի ձևերը:
	                              Ընդունվել է:



	7. Նախագիծն անհրաժեշտ է համաձայնեցնել նաև ՀՀ ֆինանսների նախարարության հետ:
	                              Ընդունվել է:



	5. Վարչապետի աշխատակազմի պետաիրավական վարչություն
	15.06.2021թ.

	
	02/10.3/20536-2021

	1. Ներկայացված նախագծի հավելվածով ամրագրվող 7-րդ կետի 1-ին մասով բացառություն է սահմանվում ձեռք բերողի կողմից ճանապարհային ոստիկանության իրավասու ստորաբաժանում ավտոմոբիլի հաշվառման համարանիշ հատկացնելու համար վճարման ենթակա պետական տուրքի և (կամ) ցանկալի համարանիշ ստանալու համար վճարման ենթակա օրենսդրությամբ հաստատագրված լրացուցիչ գումարի վճարումը հավաստող փաստաթղթերի ներկայացման համար՝ այն դեպքում, երբ ներկայացվում է հերթական կամ ցանկալի հաշվառման համարանիշերը գործարքի կողմերի համաձայնությամբ չփոխարինելու մասին հայտարարություն: Կառավարության համապատասխան որոշման ուսումնասիրությունից պարզ է դառնում, որ այս դեպքում համարանիշն, ըստ էության, չի տեղավորվում ինչպես հերթական, այնպես էլ ցանկալի համարանիշերի խմբերում, ուստի, փաստացի, նախատեսվում է նոր ինստիտուտ, որպիսի պարագայում նման բացառության սահմանումը դառնում է իմաստազուրկ:

	                   Չի ընդունվել:

1. Բարձրացված հարցի վերաբերյալ դեռևս ՀՀ վարչապետի 29.03.2021թ. և 06.04.2021թ. թիվ 02/10.3/9970-2021 և թիվ 02/10.9/11046-2021 հանձնարարականների կատարման ժամանակ հայտնվել է, որ վաճառողի հաշվառման համարանիշերը նոր համարանիշերով չփոխանակելու և վաճառողի համարանիշերով տրանսպորտային միջոցի հաշվառման դեպքում դրանք ձեռք բերողի համար ՀՀ կառավարության 2010 թվականի սեպտեմբերի 9-ի N 1251-Ն որոշման (այսուհետ՝ Որոշում) 12-րդ հավելվածի 4-րդ գլխի իմաստով կհամարվի ցանկալի հաշվառման համարանիշ, և թեև ձեռք բերողը կազատվի «Պետական տուրքի մասին» օրենքի 16-րդ հոդվածով սահմանված ավտոմոբիլի հաշվառման համարանիշ (բացառությամբ տարանցիկ և ժամանակավոր համարանիշի) հատկացնելու համար՝ որպես պետական տուրք նախատեսված վճարման ենթակա 12.000 ՀՀ դրամ պետական տուրքի վճարման պարտականությունից, սակայն վերջինից անհրաժեշտ կլինի գանձել որպես տրանսպորտային միջոցների ցանկալի համարանիշերի տրամադրման համար նախատեսված պարտադիր վճարման ենթակա 36.000 ՀՀ դրամ գումար։

Հետևաբար, ՀՀ վարչապետի 29.03.2021 թվականի՝ գործարքի կողմերի համաձայնության դեպքում տրանսպորտային միջոցի գործող համարանիշն էլեկտրոնային գրանցմամբ նոր սեփականատիրոջը տրամադրելու մասին թիվ 02/10.3/9970-2021 հանձնարարականի կատարումն ապահովելու նպատակով մշակված նախագծի հավելվածով սահմանված կարգավորումներով լուծվել է չփոխարինվող համարանիշի ցանկալի համարանիշի ռեժիմ ունենալու խնդիրը՝ այդպիսով հնարավոր դարձնելով ՀՀ վարչապետի հանձնարարականի կատարումը։

	2. Բացի այդ, հարկ է նշել, որ չնայած այն հանգամանքին, որ Կառավարության նիստում հնչեցված՝ նախագծի ներկայացման հիմք հանդիսացող հանձնարարականը շեշտադրում էր գործարքի կողմերի համաձայնության դեպքում տրանսպորտային միջոցի գործող պետական համարանիշն էլեկտրոնային գրանցմամբ նոր սեփականատիրոջը տրամադրելը, այնուամենայնիվ պետք է ուշադրություն հրավիրել բարձրացված հարցի հիմնական նպատակին, այն է՝ հնարավորինս դյուրացնել ճանապարհային ոստիկանության էլեկտրոնային հարթակում հասարակ գրավոր գործարքի կատարման գործընթացը՝ էլեկտրոնային եղանակով ամբողջական կերպով իրականացնելու հնարավորությունների մեխանիզմ ներդնելով: Այս առումով, գտնում ենք, որ նախագծով ամբողջովին չեն հաղթահարվել նշված նպատակի իրականացման խոչընդոտները՝ հաշվի առնելով, որ հիշյալ գործընթացն իրականացնելիս ճանապարհային ոստիկանության իրավասու ստորաբաժանում ներկայանալու պահանջը շարունակում է պահպանվել:


	                   Չի ընդունվել:

2. Այս պահի դրությամբ հնարավոր չէ նախատեսել այնպիսի կարգավորումներ, որոնք հնարավորություն կտան տրանսպորտային միջոցի հաշվառման գործողությունն իրականացնել ամբողջությամբ էլեկտրոնային եղանակով, քանի որ առկա չէ փոխադրամիջոցների գույքահարկի վճարումների միասնական համակարգ և որ ամենակարևորն է դրա արդյունքում փոխադրամիջոցների գույքահարկի պարտավորությունների ամբողջական կատարման մասին տեղեկանք գեներացնող միասնական համակարգ, ինչը հնարավորություն կտար հավելվածով չնախատեսել այս բաղադրիչի ներկայացման պատճառով ձեռք բերողի Ճանապարհային ոստիկանության իրավասու ստորաբաժանում ներկայանալու գործողությունը։

Բացի այդ, ամեն դեպքում ձեռք բերողի Ճանապարհային ոստիկանության իրավասու ստորաբաժանում ներկայանալու մեկ այլ կարևոր պատճառ է նաև այն, որ վերջինիս թվային ստորագրության դիմաց հանձնվի ձեռք բերված տրանսպորտային միջոցի հաշվառման վկայագիրը։

Հաշվառման վկայագիրը ձեռք բերողին առաքելու հետ կապված կարգավորումներ հնարավոր չէ նախատեսել, քանի որ հաշվառման վկայագիրը փոստով առաքելու գործողությունը լի է խնդիրներով և փոստային առաքում իրականացնելու համար նախատեսված ժամանակահատվածում դրա սեփականատերը հնարավորություն չի ունենալու օգտվել իր գույքից, ավելին, անհասկանալի կլինի նաև այն իրավիճակը, երբ ձեռք բերողի հասցեում փոստային առաքում չստացվի, քանի որ առկա չէ կարգավորում նմանատիպ փաստաթղթերի առաքումների (ծանուցումների) հաջորդական գործողություններ իրականացնելու կամ չիրականացնելու վերաբերյալ, իսկ «Վարչարարության հիմունքների և վարչական վարույթի մասին» օրենքի և Վարչական իրավախախտումների վերաբերյալ ՀՀ օրենսգրքի ծանուցումների մասին իրավակարգավորումները վերաբերում են վարչական ակտերի ծանուցման գործընթացին:                                
Նախագիծը լրամշակելու անհրաժեշտությունը բացակայում է, քանի որ առկա չեն մեխանիզմներ, որոնց արդյունքում հնարավոր կլինի նախատեսել այնպիսի կարգավորումներ, որոնք կբացառեն տրանսպորտային միջոցը հաշվառման ներկայացնող անձի կողմից Ճանապարհային ոստիկանության իրավասու ստորաբաժանում ներկայանալը։  


	6. Պետաիրավական նախարարական կոմիտեի 20.07.2021թ. նիստի ԿԱ/122-2021 արձանագրություն և ՀՀ վարչապետի 13.07.2021թ. թիվ 02/10.3/24643-2021 հանձնարարական


	13.07.2021թ.

	
	02/10.3/24643-2021



	Տալ բացասական դիրքորոշում՝ առաջարկելով Ոստիկանության պետ Վահե Ղազարյանին՝ վարչապետի կողմից տրված հանձնարարականն ամբողջ ծավալով իրացնելու նպատակով նախագիծը հիմնովին լրամշակել՝ գործընթացն ամբողջությամբ էլեկտրոնային եղանակով իրականացնելու հնարավորությունների մեխանիզմ ներդնելով և բացառելով գանձվող վճարների չեղարկումը՝ թույլատրելիության սահմաններում որպես հնարավոր տարբերակ դիտարկելով միայն դրանց որոշակիորեն նվազեցումը՝ ըստ անհրաժեշտության զուգահեռաբար վերանայելով վերաբերելի այլ ակտերը ևս։ 
	Մասամբ է ընդունվել:

Նախագիծն ամբողջությամբ լրամշակվել է: 
Ինչ վերաբերում է գանձվող վճարների չեղարկմանը կամ որպես տարբերակ դրանց որոշակիորեն նվազեցմանը, ապա այդ առաջարկն ընդունելն իրատեսական չէ: Մասնավորապես, «Պետական տուրքի» մասին օրենքի 2-րդ հոդվածի համաձայն` ՀՀ պետական տուրքը պետական մարմինների լիազորությունների իրականացմամբ պայմանավորված` սույն օրենքով սահմանված ծառայությունների կամ գործողությունների համար ֆիզիկական և իրավաբանական անձանցից Հայաստանի Հանրապետության պետական և (կամ) համայնքների բյուջեներ մուծվող օրենքով սահմանված պարտադիր վճար է: Տվյալ դեպքում ոստիկանության կողմից համարանիշերի հետ կապված որևէ ծառայությnւն կամ գործողություն չի իրականացվելու և նոր համարանիշ չի տրամադրվելու: Ուստի պետական տուրքի գանձումը, այդ թվում նվազեցված չափով, իրավաչափ չի կարող համարվել:

	7. ՀՀ բարձր տեխնոլոգիական արդյունաբերության նախարարություն

	07.09.2021թ.

	
	01/10.1/5225-2021 

	«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ ՀՀ բարձր տեխնոլոգիական արդյունաբերության նախարարությունը 26.04.21թ-ին թիվ N 01/10.1/2580-2021 գրությամբ ներկայացրել է դիրքորոշում։ Պատասխան գրության ամփոփաթերթի 2-րդ կետով նշված է, որ չի ընդունվել դիրքորոշումը և տրված է համապատասխան մեկնաբանություն։

Այժմ ՀՀ բարձր տեխնոլոգիական արդյունաբերության նախարարության դիրքորոշմանն է ներկայացվել նախագծի լրամշակված տարբերակը, որը նախարարության կողմից ընդունելի տարբերակ է, ուստի  լրամշակված նախագծի վերաբերյալ ՀՀ բարձր տեխնոլոգիական արդյունաբերության նախարարության կողմից առաջարկություններ և դիտողություններ չկան։ 
	


ՀՀ ոստիկանություն
